
 Ushbu maqolada kichik biznes va xususiy tadbirkorlik 

iqtisodiyotning o‘zgarishlarga tez moslashuvchanligi 

mamlakatimiz ichki bozorini iste’mol tovarlari bilan to‘ldirish, 

xizmat ko‘rsatishning yangi va zamonaviy turlarini kengaytirish, 

eksport salohiyatini rivojlantirishda muhim ahamiyat kasb 

etmoqda. Kichik biznes va xususiy tadbirkorlikni qo‘llab-

quvvatlash borasida qabul qilingan qarorlarning amaliyotda keng 

tadbiq etilishi,tekshiruv ishlarining qisqartirilishi, biznes yuritish 

uchunmoliya va vaqt xarajatlarining kamayganligi, ro‘yhatga 

olishda elektron tizimning joriy etilishi natijasida ro‘yhatga 

olingan va faoliyat yuritayotgan kichik biznes sub’ektlarining soni 

jadal oshib, ularning iqtisodiy ko‘rsatkichlarida ham ijobiy 

tendensiyalar yuz bermoqda.  

Mamlakatimizda olib borilayotgan oqilona siyosat va keng qamrovli islohotlar natijasida kichik biznes 

va xususiy tadbirkorlikni rivojlantirish, ishbilarmonlikni huquqiy himoya qilish masalasi 

mamlakatimizda izchil amalga oshirilayotgan islohotlarning eng asosiy yo‘nalishlaridan biriga aylandi. 

Bugungi kunda, ushbu soha jadal sur’atlar bilan ravnaq topib, respublika aholisining muayyan 

ehtiyojlarini qondirish, ularni ish bilan ta’minlash va turmush farovonligini yaxshilashda o‘zining 

munosib hissasini qo‘shmoqda. Mamlakatimizda 2009-2010 yillar mobaynida ishbilarmonlik muhitini 

baholash mezonlarini qurish dolzarb mavzuga aylandi va O‘zbekistonRespublikasi Prezidentining 2011 

yil7yanvarda qabulqilingan “2011-2015 yillarda O‘zbekiston iqtisodiyotida islohotlar ko‘lamini 

kengaytirish va chuqurlashtirish, mamlakatda ishchanlik muhitini shakllantirishning mezonlari va 

baholash tizimini aniqlash va amalga oshirishga doir choralar-tadbirlar Dasturi to‘g‘risida”gi PQ-1464-

sonli Qarori bilan mustahkamlandi. Mazkur Qarorga asosan, respublika miqyosida iqtisodiyotni 

modernizatsiyalash va liberallashtirish ko‘lamini, mamlakatdagi ishbilarmonlik muhitini shakllantirish 

darajasini baholash indikatorlari ishlab chiqildi. 

Bunday indikatorlardan biri Biznes faollik indeksi (BFI) hisoblanadi. Ishbilarmonlik muhitini va biznes 

faolligini baholash har chorakda olib boriladi. Iqtisodiy tadqiqotlar markazi Savdo-sanoat palatasi bilan 

hamkorlikda ishlab chiqilgan BFI hisoblash asosida Germaniya Iqtisodiy tadqiqotlar Instituti uslubidan 

foydalanilgan, ya’ni ishbilarmonlik muhitini baholash ikki asosiy tarkibdan tashkil topgan: 

 xo‘jalik sub’ektlari tomonidan biznes muhitining joriy holatidan qoniqishni aniqlash; 

 Qoraqalpog‘iston Respublikasi, viloyatlar va Toshkent shahrida tasodifiy tanlangan xo‘jalik 

sub’ektlari o‘rtasida har chorak cho‘rovnomalar natijalariga asosan ish bilarmonlik muhitining 

o‘zgarish indeksini baholash. Tadqiqotlar hamma hududlarda o‘tkazilishidan tashqari, 

iqtisodiyotning barcha sohalari vakillari hisoblanuvchi yuridik shaxslarni, biznes vakillarini qamrab 

olishga harakat qiladi. Lekin tadbirkorlik sub’ektlari o‘rtasida so‘rovnomalar o‘tkazish natijalari 

hududlar iqtisodiyotida asosiy o‘rinni egallovchi soha nuqtai nazaridan kelib chiqishi lozimligini 

ko‘rsatdi. 

Tadbirkorlik sub’ektlarining yaratilgan biznes muhitidan qoniqish darajasini hisoblash uchun alohida 

olingan dolzarb muammolar yechimini topish uchun qo‘llaniladi. Bunday so‘rovnomalarda uch turdagi 

javoblar mavjud: “1-qoniqtiradi”, “2-ba’zan qoniqtiradi”, “3-Qoniqtirmaydi”, “0-javob yo‘q” (korxona 

mutaxassisligiga mos bo‘lmagan savol). Qayd etish lozimki, bunday so‘rovnomalar noholis natijalarni 

beradi, biroq umumiy hisobda makroiqtisodiy rivojlanish ko‘rsatkichlarinibbashorat qilishda aniq 

tasavvur hosil qilishga yordam beradi. Shuningdek, ishbilarmonlik muhitini yaxshilash borasida 

tadbirkorlik sub’ektlari ehtiyojidan kelib chiqqan holda iqtisodiy dasturlar ishlab chiqishda 

ko‘maklashadi. 

Kichik biznes va xususiy tadbirkorlik hamda u bilan bog‘liq barcha narsalar zamonaviy ijtimoiy ishlab 

chiqarish tashkiliy tuzilmasining muhim va tarkibiy qismini tashkil etganligi sababli davlatimiz 

tomonidan iqtisodiyotni rivojlantirishda kichik biznes va xususiy tadbirkorlikka muhim o‘rin ajratilib, 

ular davlat tomonidan qo‘llab-quvvatlanmoqda. 

Biroq yurtimiz iqtisodiyotida yuqori ko‘rsatkichlarga erishilayotganiga qaramasdan kichik biznes va 

xususiy tadbirkorlikni yanada rivojlantirishning bosh omili hisoblanadigan ishbilarmonlik muhitini 

yaxshilashda bir qator muammolar o‘z yechimini kutmoqda. Xususan: 

 respublika miqyosida ilmiy-texnik taraqqiyotning pastligi va texnologik qoloqlik (ma’naviy va 

jismoniy jihatdan eskirib qolgan texnikaning ko‘pligi); 

 tadbirkorlarning huquqiy savodxonligining past darajadaligi  

 kichik biznes va xususiy tadbirkorlik sohasi bo‘yicha 

 tushunchalarni yetarli emasligi, bozor iqtisodiyoti sharoitida faoliyat yuritish  

 uchun zarur bilim (marketing, menejment,buxgalteriya hisobi va h.z.) va tajribaning yetishmasligi; 

 ma’muriy byurokratizmning kuchliligi;  

 tijorat banklari tomonidan yangi ish boshlamoqchi bo‘lgan tadbirkorlar salohiyatiga ishonchsizlik 

oqibatida qiyin shart va talablarni qo‘yish holatlari mavjudligi; 

 litsenziya beruvchi tashkilotlarning ko‘pchiligi poytaxtda joylashganligi sababli litsenziya olish 

bilan bog‘liq jarayonlarning juda murakkabligi; 

 tadbirkorlik faoliyatiga noqonuniy aralashish va to‘sqinlik qilish, xususiy mulkdorlar huquqlarini 

buzish holatlari; 

 kichik biznes va xususiy tadbirkorlik sub’ektlariga tijorat banklari tomonidan yangi texnologik 

uskunalar xarid qilish uchun beriladigan kreditlarning garov bilan qoplanmagan qismi bo‘yicha 

ta’minotni taqdim etish uchun Tadbirkorlikni rivojlantirish bo‘yicha kafolatlash fondining mavjud 

emasligi kabi masalalar mavjud; 

 Aholi bandligini ta’minlash, ayniqsa, kasb-hunar kollejlari va akademik litseylarni har yili yarim 

million atrofidagi yoshlarga tamomlaydi. Ularga ish o‘rinlarini yaratish, ularni moddiy, iqtisodiy 

qo‘llab quvvatlash bugungi kunning dolzarb vazifalaridandir. 

 Mazkur muammolarni har etish maqsadida ushbu chora-tadbirlarni amalga oshirish tavsiya etiladi: 

 Yetakchi xalqaro moliya institutlari tomonidan muntazam chop etiladigan, birinchi navbatda, Jahon 

bankining “Biznes yuritish” deb nomlangan ma’ruzasida e’lon qilinayotgan mamlakatimizning 

biznes yuritish bo‘yicha ko‘rsatkichlarimizni tizimli asosda chuqur o‘rganish, mavjud kamchilik va 

nuqsonlarni bartaraf etish; 

 tadbirkor kadrlarni tayyorlashni kuchaytirish, ularning malakalarini oshirish; 

 O‘zbekiston Respublikasi Prezidentining 2011 yil 24 avgustdagi № PF-4354 Farmoning 7 bandi 

 O‘zbekiston Respublikasi Prezidenti Islom Karimovning mamlakatimizni 2014 yilda ijtimoiy-

iqtisodiy rivojlantirish yakunlari va 2015 yilga mo‘ljallangan iqtisodiy dasturning eng muhim 

yo‘nalishlariga bag‘ishlangan Vazirlar Mahkamasining majlisidagi ma’ruzasi, 2015 yil 17 yanvar 

 kreditlarni sug‘urtalashning samarali tizimini yaratish; 

 kichik biznes va xususiy tadbirkorlikni yanada rivojlantirish, aholini, ayniqsa, yoshlarni 

tadbirkorlikka keng jalb etish, ularni tadbirkorlik faoliyatlarini samarali yo‘lga qo‘yish maqsadida 

yosh tadbirkorlar uchun “Biznes inkubator”larni ham tashkil. 

Joriy yilning 15 may sanasida qabul qilingan O‘zbekiston Respublikasi Prezidentining “Xususiy mulk, 

kichik biznes va xususiy tadbirkorlikni ishonchli himoya qilishni ta’minlash, ularni jadal rivojlantirish 

yo‘lidagi to‘siqlarni bartaraf etish chora-tadbirlari to‘g‘risida” PF-4725-sonli Farmoni Respublika 

iqtisodiyotida xususiy mulkning o‘rni va rolini tubdan oshirish, xususiy mulk va xususiy tadbirkorlikni 

rivojlantirish yo‘lidagi to‘siq va cheklovlarni bartaraf etish, iqtisodiyotda davlat ishtirokini kamaytirish, 

yalpi ichki mahsulotda xususiy mulk, jumladan, chet el kapitali ishtirokidagi ulushini izchil oshirishga 

xizmat qiladi. Mazkur farmonga muvofiq: 

 2015 yilning 1 iyulidan boshlab mikrofirmalar, kichik korxonalar va fermer xo‘jaliklari faoliyatiga 

oid barcha tekshiruvlar rejali tartibda nazorat organlari tomonidan to‘rt yilda bir martadan, boshqa 

xo‘jalik sub’ektlarida esa faqat O‘zbekiston Respublikasi Nazorat qiluvchi organlar faoliyatini 

muvofiqlashtiruvchi respublika kengashi qaroriga asosan uch yilda bir martadan ko‘p bo‘lmagan 

tartibda amalga oshirish; 

 Tadbirkorlik faoliyatiga noqonuniy aralashish va to‘siqlik qilish, xususiy mulkdorlar huquqlarini 

buzganlik uchun davlat, huquqni muhofaza qilish va nazorat qiluvchi organlarning mansabdor 

shaxslari javobgarligini jinoiy javobgarlikka tortish darajasigacha oshirish; 

 Tadbirkorlik sub’ektlari tomonidan e’tiroz qilinadigan qo‘shimcha hisoblangan bojxona to‘lovlari 

xo‘jalik sudi qarori bo‘yicha undiriladi. 

Ushbu maqsadlardan kelib chiqib, Respublikada doimiy ravishda tizimli asosda ishlaydigan 

“Respublika yoshlar tadbirkorligini qo‘llab-quvvatlash Markazi” nodavlat notijorat tashkilotining 

faoliyatini tashkil etish va uning asosiy maqsadi etib yoshlar tadbirkorligini qo‘llab-quvvatlash hamda 

uning tarkibida “Biznes inkubator”lar faoliyatini yo‘lga qo‘yish taklif etiladi. 

Uning asosiy vazifalaridan biri esa mamlakatimizda tizimli ravishda yoshlar orasida tadbirkorlikni 

rivojlantirish va qo‘llab quvvatlashdir. Ushbu markaz tadbirkorlik soxasida faoliyat ko‘rsatayotgan 

barcha jamoat va davlat tashkilotlarni birlashtirish, hukumat va keng jamoatchilikni e’tiborini yosh 

tadbirkorlar faoliyatidagi muammolarga qaratish, aniq manzilli tadbirlarni belgilash, hayotga tadbiq 

etish va boshqalarni o‘z ichiga oladi: 

1. “Respublika yoshlar tadbirkorligini qo‘llab-quvvatlash Markazi” nodavlat notijorat tashkiloti 

qoshida “Biznes inkubator”lar tashkil etib, endi o‘ztadbirkorlik faoliyatini boshlamoqchibo‘lgan 

yoshlarga imkon yaratish, “start up” g‘oyalarni  shakllantirish, ularni qo‘llab-quvvatlash va 

dastlabki yordamlar, bilim, biznes bilim, biznes ko‘nikmalarini berish bilan shug‘ullanadi. 

2. “Respublika yoshlar tadbirkorligini qo‘llab-quvvatlash Markazi” nodavlat notijorat tashkiloti 

qoshida alohida konsultativ-tahlil markazi tashkil etilib, ular sotsiologik guruh sifatida faoliyat 

yuritishi va ular yoshlar tadbirkorligini qo‘llab quvvatlash davlat siyosatini ishlab chiqish 

uchunma’lumotlarnitizimliravishda to‘plabborishi lozim. Shubilanbirga, ushbu markaz qoshida 

maxsus “Call centre” bo‘lib u tadbirkorlarning faoliyati doirasida duch kelayotgan muammolari va 

to‘siqlarini hisobga olib ularni yechishlariga yordam beradi. 

3. Mazkur nodavlat notijorat tashkilot negizida alohida “Yoshlarni iqtisodiy qo‘llab-quvvatlash 

jamg‘armasi” ham tashkil etilib, u ikki tarkibiy qismda, moddiy texnika bazasi va sarmoya 

mablag‘lari shakllantiriladi. Aniqroq qilib aytganda, kichik biznes va xususiy tadbirkorlik 

sub’ektlariga tijorat banklari tomonidan yangi texnologik uskunalar xarid qilish uchun beriladigan 

kreditlarning garov bilan qoplanmagan qismi bo‘yicha ta’minotni taqdim etish va o‘z hisobida 

mavjud texnologiyalarni ijaraga berish ko‘zda tutilgan. 

Shu bilan birga ta’kidlash lozimki, yuqorida keltirilgan muammo va takliflarni ko‘p qismi ushbumarkaz 

tuzilgandan so‘ng ular tassarufiga o‘tadi va hal bo‘lishi osonlashadi hamda xususiy mulk va xususiy 

tadbirkorlikni jadal rivojlantirish uchun zarur shart-sharoit va imkoniyatlar yaratish, ularning moddiy va 

kredit resurslaridan foydalanishini kengaytirish, biznes muhitni yaxshilashda yurtimiz iqtisodiyotiga 

o‘zining munosib hissasini qo‘shadi. 

